
SAKSPAPIR 

Saksnr Utval Type Dato 
034/18 Formannskapet PS 21.03.2018 

Saksbehandlar ArkivsakID 
Kari Foseid Aakre 16/1262 

Medlemskap i Region Bergen Reiseliv. 

32T 
VS: medlemskap 
Er Osterøy ein reiselivsdestinasjon 
Innspel til Osterøy kommune om reiseliv 130318 
Utvalg av sider skanna frå Offisiell Guide for Bergen og Regionen 2018 
Reiseliv - Søknad om midlar 
Region bergen medlemskap 
Prosjektplan (2) reiseliv 

Rådmannen sitt framlegg til vedtak:  

Osterøy kommune melder seg inn i Region Bergen Reiseliv.  

Kostnaden 131 000- vert delt likt  mellom Osterøy Reiselivslag og kommunen. 

Osterøy kommune stør og Osterøy Reiselivslag sin prosjektsøknad til Hordaland Fylkeskommune der 
det kommunale bidraget er 30 000-. 

Reiselivssatsinga 95 500- vert å finansiera gjennom kommunen sitt næringsfond (Sak 21/18). 

Saksopplysningar: 
Saksopplysningar: Osterøy kommune er den einaste av Nordhordlandskommunane som ikkje er 
medlem av Region Bergen Reiselivslag. 

Sak om medlemsskap vart handsama i Heradstyret 07.12.2016 og det vart gjort slik vedtak: 

«Ordføraren får i oppgåve å gå i dialog med reiselivslaget på Osterøy, Industrilaget og eventuelt 
andre bidragsytarar for å kartlegge kor stort bidrag dei kan yte i arbeidet. Deretter kjem saka 
attende for ny handsaming» 

Henvending frå både reiselivslaget og industrikonsulenten ligg ved saka og ein fremmer derfor saka 
på nytt. 



Bakgrunn 
Osterøy har mykje og by på når det gjeld reiseliv og opplevingar.  Med under ein time i resetid frå 
Bergen sentrum vil det vera eit potensiale for både dagstur- og overnattingsturistar. Vi ser at ein vil 
ha stor nytte av ei felles marknadsføring og satsing i regionen. 

Folkehelse: ikkje vurdert 

Miljø: ikkje vurdert

Økonomi: Ein foreslår å finansiera tiltaket gjennom kommunen sitt næringsfond Sak 21/18. 

Konklusjon 

Osterøy vil gjennom eit medlemskap i Region Bergen reiseliv nå ut til ein større marknad gjennom 
felles marknadsføring og profilering.  Dette vil kunne føra til vekst i dei lokale reiselivstiltaka i 
kommunen og slik vera med å sikra og vidareutvikla dei.  



Fra: Ingvild Kirsti Hjelmtveit 
Sendt: torsdag 15. mars 2018 10.13 
Til: Kari Foseid Aakre 
Emne: VS: medlemskap 

Fra: REMA 1000 Lonevåg [mailto:lonevag@rema.no] 
Sendt: tirsdag 13. mars 2018 10.45 
Til: Jarle Skeidsvoll; Ingvild Kirsti Hjelmtveit 
Emne: medlemskap 

Hei 

Ang medlemskap i Region Bergen. 
Me tilbyr spleiselag mellom kommunen og reiselivslaget. 
Totaltsummen er kr. 131.000,- pr. år. 
Osterøy Kommune betaler kr 65.500,- og osterøy Reiselivslag betaler kr. 65.500,-. 

Håper at formannskapet går inn for denne løysinga. 

Og at de i tillegg vert med på vår søknad inn mot fylkeskommunen, der andelen dykkar er kr. 30.000,- 

No føler me at noko er på gang. 

Høyre frå dykk. 

Beste helsing 
Trond Lillejord 
Leiar 
Osterøy Reiselivslag 
Tlf. 56392230 faks 56392705 

mailto:lonevag@rema.no


Fra: marton.ulstein@osteroyindustrilag.no 
Sendt: 13. mars 2018 14:55 
Til: Jarle Skeidsvoll 
Kopi: Post Osterøy 
Emne: Er Osterøy ein reiselivsdestinasjon? 
Vedlegg: Innspel til Osterøy kommune om reiseliv 130318.pdf; Utvalg av sider 

skanna frå Offisiell Guide for Bergen og Regionen 2018.pdf 
 
Hei, 
 
Eg har lagt ved eit brev (som pdf-fil) om utfordringar og moglegheiter knytta til Osterøy og eigentleg 
heile Osterfjordområdet som reiselivsdestinasjon. 
Så vonar eg at kommunen tek opp denne saka snarast råd -slik at Osterøy for framtida er med i 
arbeidet når regionen skal promoterast. 
 
 
Venleg helsing 
Marton Ulstein 

Industrikonsulenten på Osterøy 
  
E-post: marton.ulstein@osteroyindustrilag.no 
Heimeside:  www.osteroyindustrilag.no/indkons 
Organisasjonsnummer: MVA 971566736 
Rådhusplassen, 5282 Lonevåg 
Telefon 56 19 22 70 

 
 

mailto:marton.ulstein@osteroyindustrilag.no

OSTERØY INDUSTRILAG     

v / Industrikonsulenten på Osterøy         
  

        E-post: marton.ulstein@osteroyindustrilag.no 
                          Heimeside: ww.osteroyindustrilag.no/indkons 

        Organisasjonsnummer: MVA 971566736 
 Rådhusplassen, 5282 Lonevåg 

 Telefon 56 19 22 70 

Osterøy kommune 

v/ Ordfører 

5282 Lonevåg 

post@osteroy.kommune.no 

 

 

 

Lonevåg 13.03.2018 

 

Er Osterøy ein reiselivsdestinasjon? 

 

Gjennom Industrikonsulentens arbeid med rettleiing av nyetablerarar og etablerte virksomheiter innan 

bla. reiselivstilknytta forretningsidear og gjennom arbeidet med Næringsfagleg vurdering for NAV har 

eg sett at gode idear og godt pågangsmot kan kome til å strande på markedsføringsutfordringane -rett og 

slett vanskar med å trekke til seg nok kundar. 

 

Dette er synd for den enkelte som går på med godt mot, men det er også ei problemstilling for 

industrilaget. Ei styrking av næringslivet på Osterøy er også avhengig av god tilgang på arbeidskraft. Og 

skal dette forholdet i vesentleg grad bli betre må det verte enda meir attraktivt å arbeide og helst busette 

seg på Osterøy. Reiselivsnæringa og tilstøytane servicenæringar kan bidra positivt i denne samanheng. 

 

Osterøy med alle sine moglegheiter når det gjeld reiseliv med bla attraksjonar, friluftsliv, museum, osv., 

samt alle potensielle nyetableringar, manglar langt på veg ein samlande og koordinerande 

funksjon/organisasjon som kan presentere produktet Osterøy for marknaden. 

Og dessutan, reiseliv på Osterøy er i dag så å sei er ei intern sak på Osterøy. Osterøy er ikkje promotert 

ut til marknadane. 

 

Bergen titulerer seg med rette som «Inngangen til Fjordriket», og det er med stor undring eg har 

registrert at i «Offisiell guide for Bergen og Regionen» (2018) er ikkje Osterøy som destinasjon nemnt i 

det heile. På Turistinformasjonen i Bergen er det tavle opp og tavle ned med fantastiske destinasjonar i 

regionen, men ved sjølvsyn har eg sett at ikkje ei einaste omhandlar Osterøy! 

 

I sjølve guiden (sjå skanna sider frå guiden nedanfor) er regionen delt inn i  

• Bergensregionen Vest  (Fjell, Sund og Øygarden) 

• Bergensregionen Nord  (Nordhordland -Lindås, Meland, Masfjorden og Modalen.  

 Her er det kun Osterøy Museum som er nemnt når det gjeld 

 Osterøy) 

• Region Sør    (Sunnhordland,Os, Fusa og Samnanger) 

• Region Øst    (Aurland, Flåm, Voss, Hardanger) 

• Sognefjorden 

Dessutan har guiden også ein oversikt over arrangement rundt om i regionen, og ikkje berre for det som 

skjer i Bergen. Vidare viser guiden Fjordturar og utflukter -utan ein einaste landkjenning på Osterøy. 

 

Eg har ein heil kartong med guide for 2018, og om nokon ynskjer eit eksemplar er det berre å ta kontakt 

med meg. 

 

Så håper at dette innspelet til Osterøy kommune kan vere med å sette i gang ein prosess frå kommunen 

si side som er med å løfte fram dei uttallige mogleheitene Osterøy har innan reiseliv, og at Osterøy 

snarast mogleg kjem med i samarbeidet (guiden) som nærmast alle andre kommunane i regionen allereie 

er med i. 

 

 

 

Venleg helsing 

Osterøy Industrilag 

 
Marton Ulstein 

Industrikonsulenten på Osterøy / 

Sekretær Osterøy Industrilag 

 

  



 
 

 
  



 

 
  



 

LEGG MERKE TIL DEN STIPLA LINJA SOM MARKERER REGIONEN 

-OSTERØY ER IKKE MED! 

 















Fra: REMA 1000 Lonevåg <lonevag@rema.no> 
Sendt: 21. februar 2018 16:04 
Til: Post Osterøy 
Emne: VS: reiseliv 
Vedlegg: Region bergen medlemskap.docx; Prosjektplan (2) reiseliv.docx 
 
Vedr saka under: Kan eg få tid til å infomere alle partiene på deira gruppemøter, ang denne saka? 
  
  
Hei 
  
Me i reiselivslaget jobber med ein søknad til fylket ang utvikling av kommunen som reiselivmål. 
I den samanheng treng me kommunen med på laget. 
Kan kommune bidra med penger via Osterøy Utvikling? 
Tenkt sum frå kommunen er kr. 30.000,-. 
Me går også inn med 30000,- 
Det er Åse Nilssen som jobber med søknaden. lLegg ved utkastet som det jobbes med. 
Det er veldig viktig at kommunen vert med på laget. 
Får me organisert oss via bergen så vil det skape trafikk på øya, samt inntekter. 
Og på sikt fleire arbeidsplasser. 
Kan me evt ha ett møte ang saka? 
  
  

Beste helsing 

Trond Lillejord 

Leiar 

Osterøy Reiselivslag 

Tlf. 56392230 faks 56392705 
  



Til Osterøy Kommune 

v/Ordførar Jarle Skeidsvoll 

Vedr. Medlemskap i Region Bergen Reiseliv 

Osterøy Reiselivslag viser til at alle Nordhordlandskommunane utanom Osterøy Kommune 

gjennom Nordhordland Utviklingsselskap IKS har meldt seg kollektivt inn i nye Region Bergen 

Reiseliv. Dette for å revitalisere, styrkje og utvikla satsinga på reiselivet. 

Osterøy Kommune sin andel er på om lag kr. 131.000,- pr.år i tre år. Deretter er det mogeleg 

å melda seg ut att. 

Osterøy Reiselivslag meinar at kommunen må gå inn i denne ordninga slik at ein kan dra 

nytte av regionen sitt marknadsapparat og få hjelp til utvikling av reiselivet på Osterøy.  

Osterøy Reiselivslag har halde på nokre år no og har vore ein pådrivar for å skapa aktivitetar 

og me har blant anna laga brosjyrer, samla aktørar til felles møter, samt profilert både 

kommunen og bedrifter utanom kommunen. Osterøy har mykje spennande å tilby turistar, 

men treng hjelp til å få dette organisert og sett i system. Me vil jobba for å få meldt inn 

bedrifter i region Bergen Reiseliv, evt via Osterøy Reiselivslag. 

I desse dagar heldt me og på med å laga ein søknad til fylket for å få tak i midlar til prosjekt 

for å leggja til rette for utvikling av reiselivsprodukt, samarbeid mellom medlemmane og få 

opp engasjementet blant medlemane våre. 

Dersom me får dette til og me får i gang fleire reiselivsbedrifter vil det skapa meir 

skatteinntekter til kommunekassen. Men for å lukkast med dette er me avhengige av 

drahjelp frå Region Bergen Reiseliv og den satsinga Nordhordlandskommunane gjer. I denne 

satsinga vert det sett av direkte ressursar som skal jobba med Nordhordland som reisemål, i 

tillegg til dei 25 personane som jobbar i Region Bergen Reiseliv også vil ha oppmerksomheit 

mot Nordhordland. 

 

Lonevåg 6. november 2017 

Osterøy Reiselivslag 

Trond Lillejord 

leiar 

Vedlagt ligg avtalen mellom Region Bergen Reiseliv og kommunane i Nordhordland 

Prosjektplan for Destinasjon Osterøy 

 

Søkjar: 

Osterøy Reiselivslag 

v/ Trond Lillejord 

5282 Lonevåg 

 

Kontaktperson Trond Lillejord 

e-post: lonevag@rema.no  

Tlf.nr:  

 

Kontonummer:   

Org.nr.:  

 

Bakgrunn: 

Osterøy Reiselivslag starta opp i …. . Etter ein del år med lite aktivitet i laget er det 

no stor aktivitet og mange planer på gong. Osterøy reiselivslag har i dag…. 

medlemmer som famnar breitt over øya, og måler er fleire medlemmer og enda 

større aktivitet.  

Fleire av desse aktørane på Osterøy ynskjer no saman å skapa møteplassar for 

gode opplevingar med tanke på å få fleire besøkjande til øya – turismebaserte 

opplevingar – prosjekt Destinasjon Osterøy, og Osterøy Reiselivslag vil vera 

utviklingsaktør for dette prosjektet.  

I fylgje Handlingsplan for nærings- og samfunnsutvikling så er reiseliv ein bransje 

med særskilt fokus, og at reiseliv som næring er ei viktig næring for Noreg og 

Vestlandet. Osterøy er ein av nabokommunane til Bergen, og med den enorme 

auken i turistar som vitjar Bergen dei siste åra, så meiner me at Osterøy har eit stort 

potensiale for å skapa spanande reisemål for ein god del av desse turistane. Og vil 

då samstundes legge til rette for næring innanfor reiseliv. 

Øya har mykje å by på; som lokalhistorie,  lokal kultur, spanande kulturminne, vakre 

grender, vakker natur – fjord og fjell. Mange meiner Osterøy er eit Noreg i miniatyr. 

Me vil jobba med å legga til rette for dei unike opplevingane folk er ute etter.  

Osterøy Reiselivslag søkjer her om stønad til reisemålsutvikling på Osterøy.           

Nokon aktivitetar er allereie i gong som dugnadsbaserte aktivitetar, men tanken er no 

å skapa nye opplevingar/ aktivitetar som vil vera breitt lokalt forankra over store delar 

av øya gjennom eit samarbeid mellom fleire ulike aktørar. Utarbeida ulike tilbod som 

skal marknadsførast ut til ulike turoperatørar. Osterøy skal marknadsførast som ein 

spanande destinasjon. 

 

mailto:lonevag@rema.no

Målsetjing: 

Målet for prosjektet vil vera å få til ei berekraftig destinasjonsutvikling som skal 

vidareutvikle dei unike ressursane som allereie er i mange av bygdene på Osterøy. 

Fleire lokale aktørar skal gjennom dette prosjektet samarbeide for å tilby flotte 

opplevingar på Osterøy. 

Kortsiktige mål er: 

 å sette Osterøy på turistkartet 

 skape spanande turistdestinasjonar 

 skape næringsutvikling og nye arbeidsplassar innan turistnæringar 

 

Langsiktige mål 

 auka trivsel og bulyst i bygdene 

 lokal samfunnsutvikling som vil gje auka aktivitetar i bygdene 

 

Samarbeidspartnarar:  

Det som me ynskjer å komma i gong med snarast er ulike tilbod der fleire aktørar 

samarbeider om å tilby opplevingar som kan ta dei besøkjande med til fleire 

destinasjonar i ei pakke. Samarbeidet er breitt lokalt forankra med mellom fleire ulike 

aktørar kringom på Osterøy: 

Kleiveland Gard – som driv med gardsturisme ved vegs ende nord på Osterøy. I 

den nyrestaurerte løa vert det servert mat og drikke etter avtale. Dei byr også på 

lokal kulturhistorie med fortelling om livsgrunnlaget før og no. Blant anna tradisjonen 

med laksefiske med gilje og sitjenot. 

Tøsse Mølle – bygd i 1866 på Tysse. Kan fortelje ei unik historie om fossefall og 

industri. Det var løytnant Wollert Ludvig Hille som såg gode økonomiske utsikter i 

vasskrafta. I august 1866 sikra han seg fallrettigheitene i Tysseelva. Det var vasskraft 

som la grunnlaget for etableringa av Thøssen Kornmølle i Tyssebotn.  

Norlender Knitwear–  historia går attende til 1927, da grunnleggaren Ola Tveiten 

kjøpte si første strikkemaskin. Ola Tveiten budde med familien sin på ein fjellgard på 

Osterøy. Han fekk frakta maskina til gards og den vart montert i kjelleren i 

gardshuset. Her starta han og familien opp med det som vart Svale Trikotasje.        

På fabrikken i Mjøsvågen kan me fylja historia frå Svale Trikotasje og fram til det som 

i dag er Norlender Knitwear, og ein av dei få eksisterande tekstilfabrikkane som er att 

i Norge. I fabrikken er det også eitt fint utsal der ein kan  kjøpe dei fine 

Norlenderprodukta. 

Mjøsvågen –  Historia om dei viktige attåtnæringane som vaks fram på siste del av 

1800-talet kan opplevast i Mjøsvågen. Her står kulturminna på rekke og rad rundt 

kring vågen. Her var det kisteverkstader, smier, treskoverkstad, metallstøyperi, 

møbelfabrikk og dampskipskai med restar etter eit meieri. Her har vore røykeri, 



3 
 

skraphandel, fargeri, garveri, ullskoproduksjon, knottproduksjon, strømpefabrikk og 

meire til – eit eventyr av tiltakslyst og skaparglede gjennom generasjonar. Her har 

bøndene i bygda skaffa seg kjærkomne ekstrainntekter som smedar, gjørtlarar, 

treskomakarar, kistemålarar, rosemålarar m.m.  

I dag vert det produsert tresko i fleire storleikar i Treskoverkstaden, og det er 

kunstgalleri og open kafé i sumarhalvåret.   

 

Klyvikje – 

 

 

 

«Ta fjorden tilbake» - har ynskje om å arbeide for turisme og båttrafikk i 

Osterfjorden og Modalen. Ynskje er i første omgang å få til daglege ruter med 

«fjordabåt» til ein del kulturhistoriske destinasjonar i Osterfjorden. Og på sikt dei 

andre fjordane kring Osterøy. 

Arve Asheim har gjennom Sybility AS starta opp «Ta fjorden tilbake AS»  

 

Osterøy turlag - Osterøy Turlag arrangerer fine turar i det vakre og varierte 

naturlandskapet på Osterøy, og det vert laga turprogram som skal passa for alle 

aldersgrupper.  

 

Veteranbilane etter Olav Borge –  

 

Dei fleste av desse aktørane har i fleire år arbeida kvar for seg med å leggja til rette 

for fleire besøkjande og meir turisme til Osterøy. Men frå sesongen 2018 ynskjer 

fleire aktørar å gå saman for å tilby «pakketurar» der den besøkjande får spanande 

opplevingar frå ulike delar av øya. 

 

Fjordslottet Hotel og Skjerping Gard – vil vera aktuelle for samarbeid vedr. 

overnatting og bevertning 

 

Det er også sjølvsagt ynskjeleg å samarbeida med Osterøy Museum, Havråtunet, 

Bullahuset og Hamrekyrkja, som allereie er godt etablerte turistattraksjonar på 

Osterøy. 

 

Herlandsfossen ???? 

 Aktivitetar: 

 

Osterøy Reiselivslag ynskjer, gjennom denne søknaden, at ein stønad skal stimulere 

og hjelpe dei ulike aktørane rundt på Osterøy. Og stønaden vil i hovudsak vera til 

hjelp for å : 

 

 finansiere marknadsføring av opplevingar – marknadsføre Osterøy som ein 

spanande destinasjon – i aviser, reisemagasin etc. 

 finansiere brosjyremateriell  

 finansiere medlemsskap i VisitBergen 

 inspirasjon og foredrag, om Dei gode eksempla 

 

 

Opplevingar: 
 

1. Indre Osterfjord – Eit samarbeid mellom Kleiveland gard, Tøsse Mølle, 

Norlender og Mjøsvågen. Aktørane vil tilby ei kulturhistorisk reise der den 

«raude tråden» vil vera attåtnæringar og industri som vaks fram på siste del av 

1800-talet.   

 

 

2. Klyvikje 

 

 

  

3. «Ta fjorden tilbake» Fjordabåt med rute i Osterfjorden 

 

 

 

 

4. Osterøy turlag 

 

 

 

 

 

5. Veteranbilane til Olav Borge 

Tema og formidling: 
Historieforteljing – lokal kultur - kulturminne 

.  

             

 

 Plan for gjennomføring: 

Tidsplan:  

 

Organisering: 

Prosjekteigar: Osterøy Reiselivslag ved styret og medlemmar / dei ulike aktørane 

 

Forventa resultat: 

Forventa resultat er at Osterøy kjem på kartet som turist-destinasjon. 

Det vert òg forventa ei auke innan næring/ bedrifter som satsar på turisme. 

 

Budsjett  

 
Art. 

 
NoK 

Honorarer 20.000 

Marknadsføring 20.000 

Brosjyremateriell 30.000 

Medlemsskap i VisitBergen 10.000 

  

  

  

  

 
Eigeninnsats  200 t à kr. 200.-  

 
 40.000 

 
Sum 

 
120.000 

 

 

Finansieringsplan: 

 
Kjelde 

 
NoK 

HFK -  30.000 

HFK -  30.000 

Osterøy Reiseliv  10.000 

Osterøy kommune  10.000 

  

 
Eigeninnsats    

 
 40.000 

 
Sum 

 
120.000 

